25PES-20
EH Bildu Nafarroa talde parlamentarioko kide Adolfo Araiz Flamariquek honako galdera hauek aurkezten dizkio Legebiltzarreko Mahaiari, izapidetu ditzan eta idatziz erantzun dakizkion:
Lurralde Kohesiorako kontseilariaren azaroaren 11ko 104/2024 Foru Aginduaren bidez aldatu zen Lurralde Kohesiorako kontseilariaren azaroaren 17ko 86/2022 Foru Agindua, Lurralde Kohesiorako Departamentuaren egitura organikoa ezartzen duena bulegoen mailan.
Foru agindu horren bidez Lurralde Kohesiorako Departamentuaren egitura organikoa aldatu zen, halako moduan non atal bat sortu baitzen Ekonomia eta Aurrekontu Kudeaketarako eta Gastuaren Kontrolerako Zerbitzuan, eta horren barruan, berriz, honako bulego hau: Nafarroako Ubidearen eta Kontzesio Obren Bulegoa.
Foru aginduaren bigarren apartatuan ezartzen denez, "burutzak bere mailaren ehuneko 65eko lanpostuko osagarria izanen du"; ez da zehazten, ordea, burutza atal berriarena den ala atalaren barruko Nafarroako Ubidearen eta Kontzesio Obren Bulegoarena.
Hori dela-eta, honako hau galdetzen dut:
1.- Zerk eraman du departamentua atal eta bulego horiek sortzera?
2.- Orain arte nork betetzen zituen Nafarroako Ubidearen eta Kontzesio Obren Bulegoari atxiki zaizkion eginkizunak?
3.- Bulego horren burutzari zergatik ezarri zaio ehuneko 65eko lanpostuko osagarria?
4.- Foru administrazioan diren bulegoetako zenbat burutzari ezarri zaio ehuneko horretako lanpostuko osagarria?
5.- Ohikoa al da bulegoak sortzen direnean Nafarroako Ubidearen eta Kontzesio Obren Bulegoko burutzari ezarri zaion ehunekoaren moduko lanpostuko osagarriak ezartzea bulegoetako burutzei?
6.- Ohikoa ez al da burutzei bateraezintasuneko osagarria (% 35) edo arduraldi esklusibokoa (% 55) aplikatzea, baina inola ere ez % 65eko lanpostuko osagarria?
7.- Burutza bati lanpostuko osagarri hori ezarri aitzin aldeko txostena egin al du Funtzio Publikoko Zuzendaritza Nagusiak?
8.- Funtzio Publikoko nork justifikatu du lanpostuko osagarri hori ezartzea Nafarroako Ubidearen eta Kontzesio Obren Bulegoari?

